
Tan nyɨvɨ kuenda CONEVAL kuvi ñi taaꞌan tsi catyi 
nakaa kua koo tyiñu, juvin ñi taaꞌan tsi kaꞌan náa taa
ꞌan tsi javaꞌa ñi nyeꞌe tyiñu kan. Tan juvin ñi ñi taaꞌan 
tsi kuꞌva kuenda náa kua javaꞌa inga ka ñi kuñí 
jatyinyee tsi nyɨvɨ ndaaꞌvi. Tan kua kuꞌva kuenda ñi 
nakaa kua koo tyiñu tyin takan tan quita vaꞌa tsi, tan 
kundaa tyiñu tsa tyiꞌi ̱ ñi kuꞌva tyin kua koo.  Kuñi tsi 
kundaa tandɨꞌɨ kuꞌva tyiꞌi ñi kuꞌva tyin kua koo. 

Tan tun tsa kutuꞌva ñi iꞌya, juvin ñi maa ñi tan kua kuvi 
jatyinyee ñi tsi inga ka ñi kuñi jatyinyee tsi nyɨvɨ ndaaꞌ
vi na nasama kuꞌva iyó ñi. Tan kua kuvi kundaa tyiñu 
kua javaꞌa ñi.

Tan tsa kua tyiꞌi kuꞌva o tsa javaꞌa ñi tan ñiꞌi ñi kuꞌva 
koto ñi nakaa tsa ndaaꞌvi nyɨvɨ, ñi kuenda CONEVAL 
kuvi ñi taaꞌan tsi tyiꞌi kuꞌva nakaa kua koo tyiñu tan 
juvin ñi kua katyi nakaa kua kaꞌan yo kan, nakaa kua 
nakoto yo kan tan nakaa kua ñiꞌi yo kuꞌva iyó nyɨvɨ 
ndaaꞌvi. Tan tsa kua kituvi kan, kua kutyiñu tandɨhɨ tsa 
kua jandu iin ñi nyeꞌé tyiñu kuenda (INEGI) Veꞌe nyeꞌe 
tyiñu tsa nakaꞌvi tsi nyɨvɨ tan numaa iyó ñi tanɨɨ kaꞌnu 
Ñukooꞌyo. Tsa kua nduku tuꞌun ñi kuvi: Nakaa xuꞌun ñi
ꞌi ñi, a Kaꞌvi ñi o ña kaꞌvi ñi, Tun kuaꞌan ñi kua kuu ñi 
tatan, Tun iyó nuña ñi, Tun vaꞌa iyó ñi veꞌe nu iyó ñi, 
tun ñiꞌi ñi tsa kumañi tsi ñi nu iyó ñi, Tun ñihi ñi tsa katsi 
ñi, Tan tsa iin ñi kuvi ñi tsiꞌin inga taꞌan ñi.

Taꞌan taꞌan uvi kuiya taaꞌan tsi nyeꞌe nyɨvɨ jatyinyee 
tun nakaa kuaꞌan kua ndɨꞌɨ tsa ndaaꞌvi nyɨvɨ. Tan ra 
kumi tyiñu iyó taꞌan taꞌan ñuu, taaꞌan tsi jaꞌa ra naꞌa 
kuenda taꞌan taꞌan uꞌun kuiya. Vasu ña ñaꞌan ka taꞌ
an tsi quɨvɨ taaꞌan tsi nyeꞌe ra naꞌa tyiñu, kuñi tsi nyeꞌ
e ra naꞌa numaa numi ñi kuñi tsi jatyinyee ra naꞌa.

Tan tsa kua jaquiꞌin ityi tan kuvi kundaa tyiñu iꞌya, ñi 
nyeꞌe tyiñu nu kuvi CONEVAL, tyiꞌi ̱ ñi iñu taaꞌan ra tsitó 
naꞌa ra, ra kaꞌvi naꞌa ra. Maa ra jaꞌa tyiñu nyeꞌé tanɨɨ 
Ñukooꞌyo tava ̱ ra naꞌa iin tutu kuenda nyɨvɨ ñuu, tan 
yacan tsaꞌa kuenda tyin nduve naa javaꞌa xeeꞌe ra 
naꞌa. Tan natyiso tyiñu tsi iin ra cuvi ityi nuu, ra yɨꞌɨ nda
ꞌa tsi tandɨꞌɨ ñi nyeꞌe tyiñu kan, ra iꞌya kuví ra 
Secretario Ejecutivo.  

CONEVAL iꞌya jatyinyee tsi nu nakunyaa 
tandɨꞌɨ tyiñu nakaa kua jaꞌa tyiñu nanɨɨ kaꞌ
nu Ñukooꞌyo.

Kuꞌva kuñi ñi PND nyeꞌé ñi tyiñu tan kuvi 
jatyinyee ñi tsi ñi cuenda CONEVAL kuiya 
2013 tan nda kuiya 2018.   

Kuꞌva kuñi ñi PND nyeꞌé ñi tyiñu tan jatyinyee 
ñi tsi ñi cuenda CONEVAL kuiya 2007 tan nda 
kuiya 2012.

Kuꞌva tsikoo ̱ tyiñu tsa nyeꞌe ñi kuiya 2007 nda 
kuiya 2012, kuꞌva jaꞌa ̱ tyiñu ñi tsihin nyɨvɨ tsitsi 
ñuu.

Ñi nyeꞌe tyiñu kuenda nu kuvi Consejo 
Nacional de Evaluación de la Politica de 
Desarrollo Social (CONEVAL), kuví tsi iin veꞌe 
nu nyeꞌé ñi tyiñu kuenda nyɨvɨ ndaaꞌvi iyó 
Ñukooꞌyo. Ñi nyeꞌé tyiñu iꞌya, tyaá ñi tutu tsa 
kuvi jatyinyee tsi nyɨvɨ, tan koo vaꞌa ka tyiñu. 
Jaꞌá tyiñu ñi tsiꞌin xuꞌun maa ñi

CONEVAL, tseꞌe kuví tyiñu nyeꞌé ñi:

1. Janduvaꞌá ñi tan jandaá ñi kuꞌva iyó tsa 
kuví Politica tanɨɨ Ñukooꞌyo nakaa kuvi 
nasama kuꞌva iyó nyɨvɨ tan javaꞌa ñi tyiñu kan.

2. Tan juvin ñi taaꞌan tsi nyeꞌe tan kuꞌva 
kuenda nakaa kuvi tsa ndaaꞌvi, tun kuaꞌa 
xaan nyɨvɨ ndaaꞌvi iyó, tan juvin ñi kuvi katyi 
tun nditsa tsa iyó ñi ndaaꞌvi, tan naa kua java
ꞌa ñi tan koo nditsin can. Tan na jañiñi ñi tan 
kundaa tyiñu kan.  

Tyiñu kua nyeꞌe ñi, náa kuñi ñi javaꞌa ñi tan nakaa 
kua javaꞌa ñi kan.

Tyiñu kua nyeꞌe ñi

Kua nyeꞌe ñi nakaa tsa ndaaꞌvi iyó nyɨvɨ tan kua kaꞌvi 
ñi tun vaꞌa kuꞌva javaꞌa ñi, tan kua nyeꞌe ñi nakaa 
javaꞌa ñi tan quita vaꞌa ka tyiñu javaꞌa ñi tan kuvi 
nasama kuꞌva iyó nyɨvɨ, tan na kutuꞌva ñi kuꞌva 
kuenda ñi naa tyiñu nyeꞌé ñi.

Kuꞌva kua javaha ñi tyiñu

Nyuꞌu kuvi ndi iin veꞌe nyeꞌé tyiñu kuenda nakaa koo 
vaꞌa ka kuꞌva nasama kuꞌva iyó nyɨvɨ. Nakoto nyɨvɨ 
tsi ndi tyin vaꞌa jaꞌa tyiñu ndi, nditsa tyiñu tsa tsaꞌa 
kuenda ndi, jatyinyee tsi tsi nyɨvɨ.

Kuꞌva kua koo tyiñu

Kua jatyinyee ndi tsi nyɨvɨ tsa nyeꞌé tyiñu, tan kua 
jatyinyee ndi tsi ñi nakaa taaꞌan tsi javaꞌa ñi, tan kua 
kuꞌva ndi kuꞌva tsi ñi nakaa taaꞌan jatyinyee ñi na kua
ꞌnu nyɨvɨ o nasama ñi kuꞌva iyó ñi.

